
қарапайым етіп қана қоймай, сонымен қатар математиканың маңызды идеяларын жеңіл 
игеруді мүмкін етеді. 

EXCEL процессорының құрамында теңдеуді жуықтап шешуге мүмкіндік беретін 
құрастылған құрылғылар (параметр таңдау, шешім іздеу) бар. Бірақ бұл мүмкіндіктерді 
тиімді пайдалану математикалық білімге негізделуі керек – құрастырма «параметр 
таңдау» теңдеудің алғашқы жуық мəнге ең жақын бір түбірін табатын болғандықтан, 
теңдеудің түбірін шектей білу қажет. Құрастырма «шешім іздеу» теңдеулер жүйесін, 
математикалық бағдарлау есептерін шешуге мүмкіндік береді. Бірақ онда бір ғана шешім 
табылады (яғни анықталмаған жүйеде шексіз көп шешімдерінің барлығын табу мүмкін 
емес).  

Аннотация 

Жаңартылған білім беру бағдарламасының негізгі міндеттеріның бірі оқу мақсатына 
жету үшін критериалды бағалау жүйесін енгізу. Критериалды бағалау кезінде оқушылардың 
үлгерімі алдын - ала белгіленген критерийлердің нақты жиынтығының көмегімен өлшенеді. Бұл 
бағалау түрі оқушылардың үлгерімі сыныптастарының үлгерімімен салыстырмалы түрде 
бағаланатын нормаға негізделген бағалаудан ерекшелінеді. 

Аннотация 
Одной из основных задач бновленной образовательной программы является внедрение 

системы критериального оценивания для достижения цели обучения. При критериальном 
оценивании успеваемость учащихся измеряется с помощью конкретной совокупности заранее 
установленных критериев. Данная форма оценивания отличается от оценки успеваемости 
учащихся, основанной на нормах, которые сравнительно оцениваются с успеваемостью классов. 

Abstract 
One of the main objectives of the updated educational program is the introduction of a system of 

criteria-based assessment to achieve the goal of learning. In criteria-based assessment, student 
performance is measured using a specific set of predefined criteria. This form of assessment differs from 
the assessment of student performance based on norms that are comparatively assessed with the 
performance of classes. 

Əлемнің жетекші елдерінің көпшілігі білім беру жүйесін, білім берудің мақсатын, 

мазмұны мен технологияларын оның нəтижесіне қарап бағалайтын болды. Білім берудің 
қазіргі негізгі мақсаты білім алып, білік пен дағды, іскерлікке қол жеткізу ғана емес, 
солардың негізінде дербес, əлеуметтік жəне кəсіби біліктілікке – ақпаратты өзі іздеп 
табу, талдау жəне ұтымды пайдалану, жылдам қарқынмен өзгеріп жатқан бүгінгі дүниеде 
лайықты өмір сүру жəне жұмыс істеу болып табылады. 

Қазіргі білім беру саласындағы оқытудың озық технологияларын меңгермейінше 
сауатты, жан-жақты маман болу мүмкін емес. Жаңа технологияны меңгеру тұлғаның 
интеллектуалдық, кəсіптік, адамгершілік, рухани, азаматтық жəне де басқа көптеген 
адами келбетінің қалыптасуына игі əсерін тигізеді, өзін-өзі дамытып, оқу-тəрбие 
процесін тиімді ұйымдастыруына көмектеседі. Қазіргі педагогика жаңалықтарын пəн 
ерекшелігіне қарай қолдана білу - оқыту мақсатына жетудің бірден - бір жолы. Осы 
жолда педагогикалық технология оқыту мақсатына жетудің тиімді, нақты жолдарын 
көрсетеді. Оқытудың жаңа технологиясы іс-əрекеттің жоспарланған нəтижесіне жетудің 
шартты тəсілі ретінде қарастырылатын жаңа əдістердің жиынтығынан тұрады. Оның 
дəстүрлі оқыту технологиясынан ерекшелігі мынада: 

- білім алушы тұлғаның интеллектуалды дамуы аз уақыт ішінде қабылдау 
дəрежесінің жоғары мөлшеріне жетуіне бағытталғандығы; 

- білім алушы мен мұғалімнің белсенділігінің сəйкес болуы; 
- мұғалім мен білім алушының өзара қарым - қатынасында жауапкершіліктің 

міндеттілігі. 
Педагогикалық технологияны — оқыту үрдісін түгелдей қолдану жəне бағалау, сол 

сияқты, білімді адамдар мен техника ресурстарын ескеру арқылы білімді игеру, жəне осы 
жолда тиімді түріне жету үшін оларды жоспарлаудың жүйелі əдісі ретінде қарастыруға 
болады. 

Жаһандану заманында жас ұрпақтың жаңаша ойлау қабілетін, белсенділігін 
арттыру, білімге деген құштарлығын ояту, өмірінде оны қолдана білу, отансүйгіштік 
қасиетін одан əрі дамытуға бағыттау – ұстаздардың басты міндеті. [1] 

Жаңартылған білім беру бағдарламасының дəстүрлі бағдарламадан ерекшелігі: 
1.Пəн мазмұнының спиралді қағидатпен берілуі. Яғни пəн мазмұны қарапайымнан 

күрделенуі; 
2. Блум таксономиясы бойынша оқу мақсаттарының иерархиясы; 
3. Бір білім беру аясындағы жəне пəнаралық байланыстарды жүзеге асыру 

мақсатында «ортақ тақырыптардың» берілуі; 
4. Оқу үдерісін ұзақ мерзімді, орта мерзімді жəне қысқа мерзімді жоспарлар 

арқылы ұйымдастыру; 
5. Оқытудың тəрбиелік əлеуетін арттыру, оқушының адамгершілік-рухани 

қасиеттерін қалыптастыру; 
6. Білім беру деңгейлері аралығында пəн бойынша сабақтастықты ескеруге 

мүмкіндік беретін толық оқу курсы бойынша педагогикалық мақсат қою; 
7. Бөлімдердің мазмұны мен ұсынылған тақырыптардың уақыт талабына сəйкес 

келуі, əлеуметтік дағдыларды қалыптастыруға назар аударылуы; 
8. Оқытудағы жүйелі-əрекеттік ұстаным (оқушының білім алу үдерісіне белсенді 

қатысуы). [2] 
Жаңартылған білім беру бағдарламасының негізгі міндеттеріның бірі оқу 

мақсатына жету үшін критериалды бағалау жүйесін енгізу. Критериалды бағалау кезінде 
оқушылардың үлгерімі алдын-ала белгіленген критерийлердің нақты жиынтығының 
көмегімен өлшенеді. Бұл бағалау түрі оқушылардың үлгерімі сыныптастарының 
үлгерімімен салыстырмалы түрде бағаланатын нормаға негізделген бағалаудан 
ерекшелінеді. Оқушылардың пəн бойынша үлгерімі екі тəсілмен бағаланады: 

1. Қалыртастырушы бағалау. 
2. Жиынтық бағалау.  
Жиынтық бағалау белгілі бір оқу кезеңінде оқу бағдарламасының мазмұнын 

меңгеру деңгейін тіркеу, анықтау үшін жүзеге асырылады. Жиынтық бағалау тоқсан 
барысында, тоқсан соңында, жəне білім беру деңгейін аяқтағанда жүргізіледі. Жиынтық 
бағалау бойынша ұпай қойылады. Баға туралы шешімді мұғалім бағалау критерийлеріне 
сəйкес қолданады. Əр білім алушының жұмысы бойынша дискрипторлар немесе ұпай 
қою кестелері көмектеседі. 

Оқушылардың жетістіктерін критериалды бағалау əдісі көптеген шет елдерде кең 
таралған, өйткені бұл технология барынша шынайы, нақты жəне валидті болып 
табылады. Критерийлер арқылы бағалау оқушыларды оқу тапсырмаларын барынша 
сапалы орындауға ынталандырады, білімін тереңдетіп, кеңейтеді, осылайша, 
оқушылардың ойлау қабілетінің деңгейін көтереді жəне олардың психикалық үдерісіне 
ықпал етеді. Сонымен қатар оқушылардың оқу жетістіктерін критериалды бағалау 
оқыту, оқу жəне бағалаудың өзара тығыз байланысына негізделген жəне оқу үдерісін 
ұйымдастыруға бірыңғай көзқарасты қамтамасыз етеді (Бойл жəне Чарльз, 2010). Бұл 
бағалаудың барлық элементтерінің арасында теориялық негіздеме жəне өзара байланыс 
болуын қажет етеді (оқу мақсаттары, түрлері, құралдары жəне бағалау нəтижелері), бұл 
тəсілдің практикалық маңызы мен төмендегідей артықшылықтарын көрсетеді: 

 оқушының жеке тұлғасы емес, оның орындаған жұмысы бағаланады; 
 оқушының жұмысы оларға алдын ала белгілі бағалау критерийлері бойынша 

бағаланады; 
 баға оқушылардың нені оқығанына қарай қойылады, себебі бағалау 

критерийлері нақты оқу мақсаттарын сипаттайды; 
 баға қоюдың нақты алгоритмі оқушыға белгілі, соған сəйкес оқушы өзінің оқу 

үлгерімін өзі анықтап, ата-анасына хабарлай алады; 
 оқушылардың өзін-өзі бағалауға жəне оқуға деген ынтасы артады. 

Бағалау ағымдағы жəне қорытынды оқу кезеңдерінде оқушылардың үлгерімі 
жайлы ақпарат беретін білім беру үдерісінің маңызды бөлігі болып табылады. Бағалау 
тəсілдері пəннің мазмұны мен критериалды бағалаудың түріне сəйкес өзгешеленуі 
мүмкін. 

Қалыптастырушы бағалау оқудың бір бөлігі болып табылады жəне оқу үдерісінің 
өн бойында жүргізіледі. Қалыптастырушы бағалау арқылы мұғалім:  

 оқушының оқуда қаншалықты «ілгерілегенін» айқындай алады, өзінің оқыту 
əдіс-тəсілдеріне өзгеріс енгізу қажеттілігін талдайды;  

 қандай бағалау тəсілдері оқудың жақсы жүзеге асып жатқанын анықтауға 
мүмкіндік беретінін шешеді;  

 қолданылған бағалау əдістерінің тиімділігін зерттейді жəне салыстырады; 
 оқушылардың оқуы жайында барынша мол ақпарат алады, мысалы, ауызша 

сауалнамалар, оқушылардың топтық əрекеттері, тапсырманы өз бетінше орындау, 
тақырыптық зерттеулер, рөлдік ойындар ұйымдастыру жəне оны қадағалау арқылы. 

Мұғалім оқушылар мен ата-аналарға кері байланыс бере отырып, оқушыларға 
пəнді меңгеру мен түсінуде көмекші болу арқылы олардың оқудағы алға ілгерілеуді 
қадағалайды, сонымен қатар бағалау критерийлеріне сəйкес объективті көзқарасты 
ұстана отырып, оқушыларды оқуға ынталандырады. 

Оқушыны дамытуда қалыптастырушы бағалаудың мəні зор, сондықтан ол оқу 
үдерісіне қатысушылардың барлығына түсінікті де анық, оқушыны жетістіктерге 
ынталандыратын сипатта болуы тиіс. 

Жиынтық бағалау оқушының жазбаша тапсырманы, емтихан немесе жобаны өз 
бетінше орындауын бақылау арқылы жүзеге асады. Оқушының кез келген жиынтық 

немесе қорытынды жұмысы өзге біреулердің қатысуынсыз орындалады жəне 
белгіленген оқу мақсаттары мен бағалау критерийлеріне сəйкес бағаланады. [3] 

Оқушылардың оқудағы жетістіктерін критериалды бағалау тəсілі оқушылардың 
жетістіктерін оқытудың белгілі бір кезеңінде меңгеру қажет біліммен салыстыруға 
мүмкіндік береді, өйткені мұғалім оқушының қандай оқу мақсаттарын меңгергенін, ал 
қай мақсаттар бойынша жұмысты жетілдіру қажет екендігін бағалауы тиіс. Осы арқылы 
оқушыны оқытудың дербес бағыт-бағдары немесе оқушылардың оқу жетістіктері 
бағаланады. 

Бағалау үдерісін зерделеу өзектілігінің көптеген себептері бар. Зерттеулер 
мұғалімдер оқушыларды бағалауда басшылыққа алатын нақты, ғылыми дəлелденген 
ережелердің жоқтығын көрсетеді. Осылайша оқушыларға баға қоюдың жүйсіздігі 
байқалады. Бұл оқушыларды қорғансыз жағдайға қойып, оқушының МЕН-
тұжырымының төмендеуіне немесе өзіндік бағасын жоғарылатуына жол берді (Ананьев 
Б.Г., 1980). 

Адамның тіршілік əрекеті көптеген факторларға тəуелді: білімділік (қабылдаутын, 
өңделетін материал көлемі), психологиялық (уəж, оқушылардың жеке тұлғалық 
ерекшеліктері), педагогикалық (əдіс-тəсілдерді таңдау), эмоциялық (алаңдаушылық 
деңгейі), адамгершілік (бірмəнді, нақты, анық, қатаң, икемді тəсілдер), т.б. Бағалау 
үдерісінде барлық факторлар бір-бірімен байланысты болып, бірін-бірі толықтырады. 
Білімділік немесе педагогикалық факторларды ғана жеке бағалауға болмайды, себебі 
басқа факторлар да оқу нəтижелеріне немесе бағалауға əсер ете алады. Баға 
оқушылардың білім, білік-дағдыларын əртүрлі критерийлер бойынша бағалау 
нəтижелерінен құралады, мысалы, зерделенетін материалдың көлемі, осы материалды 
түсіну жəне қолдану, материалды пəннің талабына сəйкес рəсімдеу, материал бойынша 
жазу жұмысына берілген уақытты пайдалана білу, т.б. 

Бағалау үдерісін ұйымдастыру үш кезеңнен тұрады: 
 Тапсырма əзірлеу барысы бірнеше кезеңдерден тұрады: 
1. Жоспарлау (бағалауға арналған тапсырманы əзірлеу мақсаты мен міндеттерін 

айқындау, қажетті құжаттарды анықтау) 
2. Құрастыру(оқу бағдарламасын, спецификацияны қолдану, бағалау 

критерийлерін белгілеу, тапсырма құрастыру) 
3. Сараптама жасау (тапсырманың сапасын талдау, материалды қайта қарау, 

өзгерту енгізу) 
4. Қолдану (тапсырмана белгіленген уақыт пен жағдайға сəйкес қолдану) 
5. Талдау (нəтижеге шолу жасау, кері байланысты ескеру, өзгерту енгізу). 
Тоқсандық жиынтық бағалау: спецификация 

 Тоқсанды аяқтау бойынша бағалау рəсімдерінің мазмұны мен құрылымына 
қойылатын талаптарды анықтайтын құжат.  

 Бір параллельдегі барлық сыныптар үшін бірыңғай талаптар белгіленеді. 
 Тапсырманың мақсатын, күтілетін нəтижесін, деңгейін, орындау уақытын, 

құрылымын, сипаттамасын анықтайды.  
 Тапсырмалар мен балл қою кестесі үлгілерінен тұрады. 

Бөлім бойынша жиынтық бағалауға арналған тапсырма əзірлеу 
 оқу бағдарламасынан бөлім /ортақ тақырып бойынша оқу мақсаттарын іріктеу;  
 оқу мақсаттарына сəйкес бағалау критерийлерін анықтау, ойлау дағдыларының 

деңгейлерімен сəйкестендіру;  
 ойлау дағдыларының деңгейлеріне сəйкес келетін тексерілетін критерийлердің, 

оқу мақсаттарының мазмұнын қамтитын тапсырма дайындау;  
 əр тапсырмаға дескрипторлар құрастыру;  

 білім алушыларға, олардың ата-аналарына жиынтық бағалау нəтижелерін ұсыну 
үшін бөлім/ортақ тақырыптар бойынша жиынтық бағалауға рубрикалар құрастыру 
(бағалау критерийлерінің деңгейлерге сəйкестігін сипаттау)  

Қорыта айтқанда, жаңартылған білім беру бағдарламасының мəні, оқушының 
функционалдық сауаттылығын қалыптастыру. Оқушы өзінің мектеп қабырғасында алған 
білімін шынайы өмірлік қажеттіліктерге асыра білуі керек. Сол үшін де ұстаздарға үлкен 
жауапкершілік міндеттелді. Оқушылардың бойына ХХІ ғасырда өмірдің барлық 
салаларында табысты болу үшін, қажетті дағдыларды дарыту үшін, мұғалімдер 
тынымсыз еңбектену керек.  

 
Пайдаланған əдебиеттер: 

1. Назарбаев Н.Ə. Қазақстан халқына Жолдауы «Қазақстан жолы- 2050: Бір мақсат, бір 
мүдде, бір болашақ», 17.01.2014 ж. 

2.  «ҚР Білім беруді дамытудың 2011-2020 жылдарға арналған мемлекеттік 
бағдарламасы», Астана, 2010 ж. 

3.  «Қазақстан тарихы» əдістемелік журнал. №10, 2018 ж.  
 
 

ИННОВАЦИЯЛЫҚ БІЛІМ БЕРУ ЖҮЙЕСІНДЕГІ ОҚЫТУ МЕН 
ТƏРБИЕНІҢ НЕГІЗГІ ТЕНДЕНЦИЯЛАРЫ 

 
Білісбекова Динара Білісбекқызы, 

оқытушы,  
Мырзагалиева Айнур Балгабайкызы 

Оқытушы, магистр  
Н.Құлжанова атындағы Торғай  

гуманитарлық коледжі 
Арқалық қаласы 

 
Аннотация 

Қазақстандық білімді əлемдік деңгейге ықпалдастыруда жаңа білім беру жүйесінің 
нəтижелі болуында мұғалімнің инновациялық іс-əрекеті ерекшеленеді. 

Аннотация 
Инновационная деятельность учителя отличается от эффективности новой 

образовательной системы в интеграции казахстанских знаний на мировой уровень. 
Abstract 

The innovative activity of the teacher differs from the effectiveness of the new educational system 
in integrating Kazakhstan's knowledge into the world level. 

 
Түйінді сөздер:Инновациялық іс-əрекет, ғылыми ізденіс,капитал, рухани адамгершілік, 

құзыретті, талдау, түзету. 
Ключевые слова: Инновационная деятельность, научные исследования, капитальные, 

духовные нравственные, компетентные, аналитические, коррекционные. 
Keywords:Innovative activity, scientific research, capital, spiritual moral, competent, analytical, 

correctional. 
 

Қазіргі дамыған елдер инновациялық идеялармен дүние жүзін жаулап келеді. 
Бүгінгі күні өмірімізге дендеп еніп, қолданысы кеңейе бастаған «инновация» термині 
ауыз екі тілде ғана емес, қоғамдық қарым-қатынаста кеңінен қанат жайып келеді. 
«Инновация» ағылшын тілінен аударғанда «жаңалық енгізу, жаңашылдық» деген 
ұғымды білдіреді. Басты мəні бұрын болмаған жаңалық, қоғамдық қажеттіліктерді 
қанағаттандырудың жаңа əдісі деген түсініктеменің жиынтығы.[1] 

